
OS INTÉRPRETES 
Ensemble de clarinetes do Conservatorio Profesional de Música Xoán 
Montes 
Este ensemble está formado por alumnos de grao profesional da especialidade 
de clarinete e desenvolve a súa actividade dentro do marco académico das clases 
do conservatorio. Actualmente, o seu director é o profesor Iván Martínez 
Sabio. 
 
Pablo del Valle Prieto  
Inicia os seus estudos de grado elemental no conservatorio de Vilalba, 
rematando o grao profesional no Conservatorio de Música Xoan Montes de 
Lugo da man de Diego Ventoso e Javier A. Gómez. No ano 2017 obtén o título 
superior de percusión no Conservatorio Superior da Coruña con matrícula de 
honra coa profesora Pilar Garcia Ríos.  
     Completa a súa formación entre 2016 e 2018 no Curso de Especialización 
Instrumental da Escola de Altos Estudos de Santiago de Compostela co mestre 
José Vicente Faus, timbaleiro da Real Filharmonía de Galicia. Asiste tamén a 
numerosos cursos de interpretación cos mestres Lorenzo Ferrándiz, Markus 
Leoson, César Peris, Roberto Oliveira e Nuno Aroso. 
     A nivel orquestral participou en clases maxistrais con Guido Rüeckel 
(Orquestra Filarmónica de Munich), Nick Woud e Marc Braafthart (Royal 
Concertgebouw), Jesús Porta (NDR), Iñaki Martín (Orquesta Sinfónica de 
Sevilla) e de Alejandro Sanz e Jose Trigueros, membros da Orquestra Sinfónica 
de Galicia.  
      E ́ membro do dúo para clarinete e percusión Too co que participou no IV 
Ciclo de Música Contemporánea “MIHLSons-XXI”. No ano 2018 colabora 
nos didácticos da Real Filharmonía de Galicia “O ritmo e a Fala” xunto co 
grupo de percusión da Escola de Altos Estudos. Tamén colaborou con 
agrupacións como a Banda Municipal de Lugo, Banda Municipal de Coruña, 
Banda Sinfónica da Federación Galega de Bandas de Música e foi membro da 
Orquestra Sinfónica da EAEM de Santiago de Compostela.  
     Na actualidade compaxina a súa actividade docente na escola de música de 
Vilalba e no Conservatorio do Liceo La Paz da Corun ̃a coa interpretativa, sendo 
membro da Banda de Música de Ferrol e da Orquestra Gaos da Coruña 

Conversando con J.S. Bach propón un diálogo aberto entre catro compositores 
actuais e o gran xenio alemán a través dalgúns dos xéneros que máis cultivou 
como son a sonata a trío, a sinfonía para teclado, o coral e a fuga. 
     Considerado por moitos como o pai da música erudita occidental, o estudo 
da obra de Johann Sebastian Bach ofrece a cada xeración de compositotes 
novas perspectivas, así como unha fonte inesgotable de inspiración creadora, 
sendo este un legado tan difícil de analizar como a propia riqueza da súa vasta 
produción. 
 

PROGRAMA 

• Johann Sebastian Bach Vivace da Sonata a trío II en Do menor, BWV 
526 ensemble de clarinetes 

• Thad Anderson Concertante (2011) multipercusión e electrónica 
• Johann Sebastian Bach Sinfonía nº 15, BWV 801 ensemble de clarinetes 
• Evan Chapman One hundred and twenty (2015) multipercusión e 

electronica 
• Johann Sebastian Bach An Wasser üssen Babylon, BWV 267 ensemble 

de clarinets 
• Frederic Rzweski To the earth (1985) macetas e voz 
• Johann Sebastian Bach Largo da Sonata a trío II en Do menor, BWV 

526 ensemble de clarinetes 
• Francisco Pérez Tesseract (2016) vibráfono e electrónica 
• Johann Sebastian Bach Fuga en Sol maior, BWV 577 ensemble de 

clarinetes 
 

Ensemble de clarinetes do Conservatorio Profesional de Música Xoán  
Montes 
Héctor Fernández Otero, Lucía Gómez Varela, Álex López Núñez, Victoria 
Oropeza Fernández, David Rodríguez Ramos, José Ramón Saborido Roca, 
Uxía Sierra Rouco, Julia Valdés Sendón, Gerald David Vázquez Fernández e 
Daniel Veiga Roca 
Iván Martínez Sabio dirección 
Iván Martínez Sabio e José Ramón Saborido Roca adaptacións para ensemble 
de clarinetes 
Pablo del Valle Prieto percusión 
 

AS OBRAS CONTEMPORÁNEAS 

Concertante  
Concertante é un termo musical italiano que sirve para identificar a música 
interpretada a solo, ainda que cun tipo de elemento contrastante que 
conforma o acompañamento. Nesta peza a percusión en acústico é o seu 
aspecto máis destacado, habendo partes onde o solista sobresairá e outras 
onde todo o peso recairá na electro ́nica a través de cadencias libres. Esta obra 
foi estreada o 8 de setembro de 2011 no Accidental Music Festival de Orlando. 
 
One Hundred and Twenty  
“Sempre tiven fascinación polos procesos matemáticos na música e esta peza é un claro 
exemplo dese concepto na súa forma máis exhaustiva. As cinco seccións percorren as 120 
permutacións posibles dos números 1, 2, 3, 4 e 5 e cada un deles se asigna a un ton e a un 
ritmo. A primeira parte inclúe todas as permutacións, comezando coa número 3 no 
vibráfono. A segunda comeza co núméro 4 nos instrumentos indeterminados. A terceira 
comeza co número 2 no vibráfono, pero de xeito máis rápido. A cuarta comeza co número 5 
agora nos sons indeterminados e tamén de xeito rápido. A última parte volve a incluir todas 
as permutacións que comezan no 1 pero á velocidade do raio coa electrónica”. E.V.  
 
To the earth  
Foi escrita en 1985 por encargo do percusionista Jan Williams, quen desexaba 
ter no seu repertorio unha peza con pequenos instrumentos de percusión que 
puideran transportarse fácilmente. O texto recitado polo percusionista é do 
himno seudohomérico “A ́ terra nai de todos”, probablemente escrito no 
século VII a. C. como unha oración á deusa da terra Gaia.  
     Nesta peza as macetas están destinadas a transmitir a sensación de 
fraxilidade ocasionada polo metabolismo humano alterado no mito. A 
escritura da peza orixinouse ó ler un artigo sobre as propiedades da arxila, 
sustancia da que se fan as macetas. Entre estas propiedades está a de 
almacenar enerxía durante longos períodos de tempo, sendo así este material 
algo medio vivo, de transición entre o orgánico e o inorgánico.  
 
Tesseract  
En xeometría, un teseracto ou hipercubo é unha figura formada por oito 
cubos tridimensionais ubicados nun espacio onde existe un cuarto eixe 
dimensional. Ainda que esta figura asociouse normalmente con capacidades 
sobrenaturais e metafísicas, o teseract non deixa de ser o análogo en catro 
dimensións dun cubo.  



     Escrita para vibráfono solo e instrumentos de percusión pregravados, esta 
peza é a exploración das múltiples dimensións auditivas únicas dos 
instrumentos de percusión e as capacidades rítmicas que se manifestan de 
maneira natural. O solista actúa coma unha especie de constante entre as capas 
e a texturas en evolución, ó igual que o teseracto sirve como referencia para a 
cuarta dimensión.  
 

OS COMPOSITORES CONTEMPORÁNEOS 

Thad Anderson é profesor na Universidade de Florida Central, onde 
desenvolve funcións nos campos de percusión, composición e tecnoloxía 
musical. Ten unha gran produción para música electrónica e multimedia. Con 
frecuencia colabora coa artista visual Diana Reichenbach. Ademais, encárgase 
de supervisar a serie Collide Contemporany Music.  
 
Evan Chapman é un percusionista, compositor e cineasta con residencia en 
Filadelfia. Despois de estudar interpretación clásica na Escola de Jacobs na 
Universidade de Indiana, Evan desenvolveu a súa carreira combinando 
percusión clásica con música multimedia. É membro do trío de percusión 
Square Peg Round Hole que mestura fusión entre estilos urbanos e música 
contemporánea. 
     Como produtor e cineasta converteuse nun artista moi solicitado. Filmou e 
editou videos para algún dos nomes máis importantes do panorama actual 
como David Lang, Alarma will sound, Third Coast Percussion, Michael Burrit ou 
LA Percussion Quartet, entre outros.  
 
Frederic Rzewski é unha das principais figuras da vangarda musical dos 
Estados Unidos. Estudou en Harvard e en Princeton, recibindo clases de 
Randall Thompson, Roger Sessions e Walter Piston, entre outros. 
     Desenvolveu unha carreira como intérprete de nova música para piano 
participando nas estreas de obras como o Klavierstu ̈ck X de Stockhausen.      
Fundou o Live Electronic Music, combinando a improvisación con música escrita 
e electrónica. Os seus traballos proporcionaron novas ideas para a música 
instrumental que utilizaba en combinación con elementos textuais. En 1977 
convertiuse en profesor de composición do Conservatorio de Liexa.  
 
Francisco Pérez é un percusionista, compositor e educador nacido en 
Pflugerville, Texas. Actualmente, desempeña labores como profesor asistente 

na Lamar University en Beaumont. E ́ membro fundador do cuarteto Blueshift 
Percussion e destaca pola súas obras escritas para ensemble e os comisionados 
das Universidades de Kentucky e de Texas.  
 


